КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн

ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ содтӧдын индӧм лыддьӧг серти вежсьӧмъяс.
2. Тайӧ шуӧмыс вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь – 

Коми Республикаса Юралысьлӧн

Администрацияӧн Юрнуӧдысь




      М. Порядин

Сыктывкар

2019 вося ӧшым тӧлысь 23 лун
621 №
Коми Республикаса Веськӧдлан котырлӧн

2019 во ӧшым тӧлысь 23 лунся 621 №-а шуӧм дорӧ

СОДТӦД

Коми Республикаса Веськӧдлан котырлӧн

ӧткымын шуӧмӧ пыртӧм вежсьӧмъяс
ЛЫДДЬӦГ
1. “Коми Республикаын олысьяслы социальнӧя отсалӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 280 №‑а шуӧмын (водзӧ – шуӧм):

1) 1 пунктын:

а) 5 пунктулын “1000 шайт.” кывъяс вежны “1000 шайт;” кывъясӧн;

б) содтыны татшӧм сюрӧса 6 пунктув:
“6) нӧбасьысь аньяслы сёян-юан ньӧбӧм вылӧ пособиеыс “Коми Республикаын олысьяслы социальнӧя отсалӧм йылысь” Коми Республикаса Оланпаслӧн 16.2 статьяса 2 юкӧн серти сійӧс босьтӧм вылӧ инӧда йӧзлы – 1000 шайт.”;

2) 3 пунктын:

а) 18 пунктулын “18 №-а содтӧд серти.” кывъяс вежны “18 №-а содтӧд серти;” кывъясӧн;

б) содтыны татшӧм сюрӧса 19 пунктув:
“19) Нӧбасьысь аньяслы сёян-юан ньӧбӧм вылӧ пособие индан да мынтан пӧрадок, мында да условиеяс – 19 №-а содтӧд серти;”;

в) содтыны татшӧм сюрӧса 20 пунктув:
“20) Семьяяслы, кодъяслӧн эм 23 арӧсӧдз куим да унджык кага, уджсикасӧ велӧдан организацияын либӧ вылыс тшупӧда велӧдан организацияын велӧдчысь кагалӧн пассажирскӧй транспортын ветлӧмысь мынтысьӧм вылӧ пособие индан да мынтан пӧрадок, мында да условиеяс – 20 №-а содтӧд серти.”;

3) Пассажирскӧй транспортын ветлӧмысь мынтысьӧм вылӧ республиканскӧй быдтӧлысся сьӧм мынтӧм, республиканскӧй быдвося сьӧм мынтӧм да пособие мынтан пӧрадокын да условиеясын, кутшӧмъясӧс вынсьӧдӧма шуӧмӧн (2 №-а содтӧд):

8 пунктӧ содтыны татшӧм сюрӧса выль коймӧд абзац:
“Республиканскӧй быдтӧлысся сьӧм мынтӧмсӧ ӧти подувсянь мӧд вылӧ вуджӧдӧны гражданинлӧн заявление серти шӧринӧ либӧ УМШ-ӧ заявление да мӧд подув серти республиканскӧй быдтӧлысся сьӧм мынтӧм вылӧ инӧдсӧ эскӧдысь документъяс сетан тӧлысь бӧрын мунысь тӧлысьлӧн 1 лунсянь.”;

4) Коми Республикаса сьӧкыда воӧдчан местаясын олысь нӧбасьысь аньяслы Коми Республикаса олӧмӧ пӧртысь власьт органъяслӧн ведомствоувса медицина организацияясӧ, кӧні нӧбасян да кага чужтан кадколастӧ сетӧны медицина отсӧг, консультация сетан, кага чужтан местаӧ ветлӧм вылӧ да бӧр туйысь рӧскод бергӧдан пӧрадокын, мындаын да условиеясын, кутшӧмъясӧс вынсьӧдӧма шуӧмӧн (16 №-а содтӧд):

а) 3 пунктлӧн 3 пунктувса медводдза абзацӧ “ветлан дон” кывъяс бӧрын содтыны “(консультация сетан, кага чужтан местаӧ да бӧр ас (медалӧм) транспортӧн ветлӧм кындзи)” кывъяс;

б) 7 пунктса нёльӧд абзац, 9 пунктса квайтӧд абзац, 10 пунктса мӧд абзац, 12 пунктса нёльӧд абзац киритны;

в) 11 пунктӧ содтыны татшӧм сюрӧса абзацъяс:
“Сэк, кор консультация сетан, кага чужтан местаӧ ветлӧм могысь да бӧр гражданин вӧдитчӧ ас либӧ медалӧм автомашина транспортӧн, консультация сетан, кага чужтан местаӧ ветлӧмысь рӧскод вештан мындаыс лоӧ:

а) тайӧ Пӧрадок, мында да условиеяс дорӧ 1 №-а содтӧдлӧн 1 – 3, 5 пунктъясын индӧм Коми Республикаса сьӧкыда воӧдчан местаясын олысь гражданалы тайӧ Пӧрадок, мында да условиеяс дорӧ 2 №-а содтӧдлӧн 3, 4 пунктъясын индӧм медицина организацияясӧ – 500 шайт;

б) тайӧ Пӧрадок, мында да условиеяс дорӧ 1 №-а содтӧдлӧн 4 пунктын индӧм Коми Республикаса сьӧкыда воӧдчан местаын олысь гражданалы тайӧ Пӧрадок, мында да условиеяс дорӧ 2 №-а содтӧдлӧн 1, 2 пунктъясын индӧм медицина организацияясӧ – 500 шайт;

в) тайӧ Пӧрадок, мында да условиеяс дорӧ 1 №-а содтӧдлӧн 4 пунктын индӧм Коми Республикаса сьӧкыда воӧдчан местаын олысь гражданалы тайӧ Пӧрадок, мында да условиеяс дорӧ 2 №-а содтӧдлӧн 3, 4 пунктъясын индӧм медицина организацияясӧ – 1 000 шайт;

г) тайӧ Пӧрадок, мында да условиеяс дорӧ 1 №-а содтӧдлӧн 1 – 3, 5 пунктъясын индӧм Коми Республикаса сьӧкыда воӧдчан местаясын олысь гражданалы тайӧ Пӧрадок, мында да условиеяс дорӧ 2 №-а содтӧдлӧн 1, 2 пунктъясын индӧм медицина организацияясӧ – 1 000 шайт.”;

5) содтыны тайӧ вежсьӧмъяс лыддьӧг дорӧ 1 содтӧд серти 19 №-а содтӧд;

6) содтыны тайӧ вежсьӧмъяс лыддьӧг дорӧ 2 содтӧд серти 20 №-а содтӧд.

2. “Коми Республикаын олысьяслы социальнӧя отсалӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 280 №‑а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2019 во кӧч тӧлысь 13 лунся 439 №-а шуӧмын (водзӧ – шуӧм):

шуӧм дорӧ содтӧдын:

1) квайтӧд абзацын “500 шайт;”.” кывъяс вежны “500 шайт;”;” кывъясӧн;

2) содтыны татшӧм сюрӧса сизимӧд абзац:
“г) “Коми Республикаын олысьяслы социальнӧя отсалӧм йылысь” Коми Республикаса Оланпаслӧн 19.3 статьяса 1 юкӧн серти, - 500 шайт;”.
Нӧбасьысь аньяслы

сёян-юан ньӧбӧм вылӧ

пособие индан да мынтан

пӧрадок, мында да

условиеяс дорӧ

СОДТӦД

(форма)
Коми Республикаса

медицина организациялӧн штамп
Коми Республикаса медицина организацияын

нӧбасьӧм дырйи аньяс бӧрся видзӧдӧмсӧ эскӧдысь
СПРАВКА
Сетӧма _____________________________________________________.
(ов, ним, вич)
Гортса инпас ________________________________________________.

Нӧбасян кадколаст ___________________________________________.

Кага чужтан артыштӧм кад ____________________________________.

Справкасӧ сетӧма Коми Республикаса канму учреждениеӧ – олысьясӧс социальнӧя доръян юкӧнын канму услугаяс сетан шӧринӧ.
​___________________


  (гижан кадпас)
Бурдӧдысь врач  __________  ______________________________




       (кырымпас)


(О.Н.В)
Юрнуӧдысь     ___________
_____________________________




    (кырымпас)


(О.Н.В.)
П.М.
”.
Коми Республикаса

Веськӧдлан котырлӧн ӧткымын шуӧмӧ

пыртӧм вежсьӧмъяс лыддьӧг дорӧ

2 СОДТӦД
“ВЫНСЬӦДӦМА

Коми Республикаса Веськӧдлан котырлӧн

2004 во ӧшым тӧлысь 31 лунся 280 №-а шуӧмӧн

(20 №-а содтӧд)
Семьяяслы, кодъяслӧн эм 23 арӧсӧдз куим да унджык кага,

уджсикасӧ велӧдан организацияын либӧ вылыс тшупӧда велӧдан организацияын велӧдчысь кагалӧн пассажирскӧй транспортын

ветлӧмысь мынтысьӧм вылӧ пособие индан да мынтан
ПӦРАДОК, МЫНДА ДА УСЛОВИЕЯС
1. Тайӧ Пӧрадокыс, мындаыс да условиеясыс, кутшӧмъясӧс дасьтӧма “Коми Республикаын олысьяслы социальнӧя отсалӧм йылысь” Коми Республикаса Оланпас (водзӧ – Коми Республикаса Оланпас) збыльмӧдӧм могысь, ладмӧдӧны семьяяслы, кодъяслӧн эм 23 арӧсӧдз куим да унджык кага, быд кагалӧн (аслас, пи (ныв) пыдди босьтӧмалӧн, дядьводз (ичиньводз) пилӧн, дядьводз (ичиньводз) нывлӧн), коді очнӧя велӧдчӧ Коми Республика мутасын меститчӧм уджсикасӧ велӧдан организацияын либӧ вылыс тшупӧда велӧдан организацияын, татшӧм велӧдчӧм помасьтӧдз, но оз дырджык сыысь, кор кагалы тырӧ 23 арӧс, пассажирскӧй транспортын ветлӧмысь мынтысьӧм вылӧ пособие (водзӧ – пособие) индан да мынтан юалӧмъяссӧ.

Тайӧ Пӧрадок, мында да условиеяс серти пособиеыс сетсьӧ бать-мам (пи (ныв) пыдди босьтысьяс) пиысь ӧтилы (водзӧ – гражданин).

2. Гражданинлӧн оланін либӧ овланін серти Коми Республикаса канму учреждение – олысьясӧс социальнӧя доръян юкӧнын канму услугаяс сетан шӧрин (водзӧ – шӧрин) индӧ да мынтӧ пособие.

3. Пособие индӧм вылӧ гражданин (морт, коді сійӧс петкӧдлӧ Россия Федерацияса оланпастэчас серти) (водзӧ – шыӧдчысь) сетӧ шӧринӧ либӧ канму да муниципальнӧй услугаяс сетан уна мога шӧринӧ (водзӧ – УМШ) заявление форма серти, кутшӧмӧс вынсьӧдӧма Коми Республикаса удж, уджӧн могмӧдан да социальнӧя доръян министерстволӧн (водзӧ – Министерство) инӧда актӧн да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын (водзӧ – заявление), да татшӧм документъяс:

1) батьӧс либӧ мамӧс (пи (ныв) пыдди босьтысьӧс) эскӧдысь документ (сэк, кор гражданин нимсянь уджалӧ морт, коді сійӧс петкӧдлӧ Россия Федерацияса оланпастэчас серти, содтӧд сетӧны петкӧдлысьӧс эскӧдысь документ да документ, кутшӧм эскӧдӧ лӧсялана уджмогъяссӧ);

2) тыр арлыдтӧм челядьлӧн чужӧм йылысь эскӧдангижӧдъяс, кодъяслы эз тыр 14 арӧс;

3) мортӧс эскӧдысь документ, 14-сянь 18 арӧсӧдз тыр арлыдтӧм челядьлӧн чужӧм йылысь эскӧдангижӧдъяс;

4) мортӧс эскӧдысь документ, тыр арлыда челядьлӧн (аслас, пи (ныв) пыдди босьтӧм, дядьводз (ичиньводз) пиян, дядьводз (ичиньводз) нывъяс), сы лыдын челядьлӧн, кодъяслӧн эм пособие вылӧ инӧд, кодъяслы эз на тыр 23 арӧс, чужӧм йылысь эскӧдангижӧдъяс;

5) уджсикасӧ велӧдан организацияын либӧ вылыс тшупӧда велӧдан организацияын, мый меститчӧма Коми Республика мутасын, очнӧя велӧдчӧмсӧ эскӧдысь справка (водзӧ – справка) (сетсьӧ челядь вылӧ, кодъяслӧн эм пособие вылӧ инӧд, вонас кыкысь быд велӧдчан семестр заводитчӧмсянь тӧлысь чӧжӧн).

4. Шыӧдчысь вермӧ сетны:
1) пенсионнӧя страхуйтан системаын торъя лицевӧй тшӧтлӧн страхӧвӧй номер йылысь тӧдмӧгъяс;

2) кага вылӧ, кодлӧн эм пособие вылӧ инӧд, пенсионнӧя страхуйтан системаын торъя лицевӧй тшӧтлӧн страхӧвӧй номер йылысь тӧдмӧгъяс.

Сэк, кор шыӧдчысь ас кӧсйӧм серти эз сет тайӧ пунктын индӧм документъяссӧ (тӧдмӧгъяссӧ), шӧрин либӧ УМШ тайӧ Пӧрадоклӧн, мындалӧн да условиеяслӧн 3 пунктын индӧм документъяс сетан лунсянь 3 уджалан лун чӧжӧн корӧ найӧс органъясысь да организацияясысь, кодъяс вӧдитчӧны индӧм тӧдмӧгъясӧн, ведомствокостса юӧрӧн йитчӧм серти.

5. Шӧрин лӧсьӧдӧ быд гражданин серти делӧ, кытчӧ пыртӧны пособие индӧм да мынтӧм (индӧмын да мынтӧмын ӧткажитӧм) йылысь помшуӧм примитӧм вылӧ колана документъяссӧ (налысь копияяссӧ).

Пособие индӧм да мынтӧм могысь сетӧны тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяслысь подлинникъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти).

Сэк, кор тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяссӧ шыӧдчысь сетіс ачыс (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти), шӧрин либӧ УМШ пасйӧ индӧм документъяссӧ шыӧдчысьӧн найӧс сетан лунӧ. Тайӧ Пӧрадоклӧн, мындалӧн да условиеяслӧн 3 пунктса 1 – 4 пунктувъясын да 4 пунктын индӧм документъяслысь подлинникъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти), кутшӧмъяс вылысь шӧринса либӧ УМШ-са специалист вӧчӧ копияяс, бӧр сетӧны шыӧдчысьлы документъяс сетан лунӧ приём дырйи.

Сэк, кор документъяссӧ ыстӧма шӧринӧ пошта пыр мӧдӧдӧмӧн, тайӧ Пӧрадоклӧн, мындалӧн да условиеяслӧн 3 пунктса 1 – 4 пунктувъясын да 4 пунктын индӧм документъяслысь подлинникъяссӧ (сэк, кор тайӧ Пӧрадоклӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти) оз ыстыны, содтӧм документ копияяслысь стӧчлунсӧ эскӧдӧны да шыӧдчӧмын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Индӧм документъяссӧ шӧрин пасйӧ шӧринӧ налӧн воан лунӧ. Документъяссӧ шӧринӧ сетан лунӧн лыддьыссьӧ шӧринын найӧс пасъян лун.

Шыӧдчысьлы документъяс сетан лунӧ приём дырйи сетӧны гижсьӧг-уведомление (заявлениелӧн орӧдан юкӧн) документъяс лыддьӧг да найӧс примитан кадпас индӧмӧн.

Сэк, кор тайӧ Пӧрадоклӧн, мындалӧн да условиеяслӧн 3 пунктса 1 – 4 пунктувъясын да 4 пунктын индӧм документъяссӧ (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти) ыстӧма пошта пыр мӧдӧдӧмӧн, гижсьӧг-уведомлениеыс (заявлениелӧн орӧдан юкӧныс) документъяс лыддьӧг да найӧс примитан кадпас индӧмӧн ыстыссьӧ шыӧдчысьлы пошта пыр мӧдӧдӧмӧн документъяссӧ шӧринын пасъян лунсянь 3 уджалан лун чӧжӧн.

Сэк, кор шыӧдчысь шыӧдчис социальнӧй отсӧг сетан ӧткымын сикас мера босьтӧмла, корана документъясыс сетсьӧны налы ӧти экземплярын да найӧс видзӧны гражданинлӧн ӧтувъя личнӧй делӧын.

Сэк, кор шыӧдчысь сетіс документъяссӧ УМШ-ӧ, УМШ сетӧны найӧс шӧринӧ. Канму услуга сетӧм вылӧ колана документъяс да юӧр сетан пӧрадоксӧ да кадколастъяссӧ урчитӧны УМШ да шӧрин костын ӧтувъя удж йылысь артмӧдчӧмӧн.

6. Шӧрин примитӧ пособие индӧм да мынтӧм (индӧмын да мынтӧмын ӧткажитӧм) йылысь помшуӧмсӧ (тайӧ Пӧрадоклӧн, мындалӧн да условиеяслӧн 7 пунктӧн урчитӧм аслыспӧлӧслунъяссӧ тӧд вылӧ босьтӧмӧн):

1) тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяс сетан лунсянь 10 уджалан лун чӧжӧн (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти);

2) шӧринлӧн либӧ УМШ-лӧн запрос вылӧ бӧръя вочакыв воан лунсянь 5 уджалан лун чӧжӧн (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ абу сетӧма шыӧдчысьлӧн кӧсйӧм серти).

Шӧрин либӧ УМШ гижӧмӧн юӧртӧ шыӧдчысьлы примитӧм помшуӧм йылысь лӧсялана помшуӧмсӧ примитан лунсянь 5 уджалан лун чӧжӧн заявлениеын индӧм ногӧн (сэк, кор примитӧма пособие индӧмын да мынтӧмын ӧткажитӧм йылысь помшуӧм, гижӧны подувъясӧ, кутшӧмъяс серти вӧлі примитӧма татшӧм помшуӧмсӧ).

7. Шӧринӧн пособие индӧмын да мынтӧмын ӧткажитӧм йылысь помшуӧм примитан подувъясыс сыын, мый:

1) тайӧ Пӧрадоклӧн, мындалӧн да условиеяслӧн 3 пунктын индӧм документъяссӧ абу сетӧма либӧ сетӧма абу тырвыйӧ;

2) Коми Республикаса Оланпасӧн, тайӧ Пӧрадокӧн, мындаӧн да условиеясӧн урчитӧм подувъяс серти гражданинлӧн абу пособие вылӧ инӧд;

3) сетӧм документъясын эмӧсь абу стӧч тӧдмӧгъяс. Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) документъяслӧн сюрӧсыс да (либӧ) оформитӧмыс оз лӧсявны оланпастэчаслӧн корӧмъяслы, шӧрин нуӧдӧ прӧверка сы серти, лӧсялӧны-ӧ индӧм тӧдмӧгъясыс збыльлунлы тайӧ Пӧрадоклӧн, мындалӧн да условиеяслӧн 3 да 4 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ сетӧма шыӧдчысьлӧн кӧсйӧм серти) органъясӧ да организацияясӧ, кодъяс вӧдитчӧны колана юӧрӧн, запросъяс ыстӧмӧн. Та дырйи шӧринса директор либӧ сыӧн уполномочитӧм морт нюжӧдӧ пособие индӧм да мынтӧм (индӧмын да мынтӧмын ӧткажитӧм) йылысь помшуӧм примитан кадколастсӧ, кутшӧмӧс индӧма тайӧ Пӧрадоклӧн, мындалӧн да условиеяслӧн 6 пунктын, кадколаст вылӧ, мыйта колӧ корана юӧр босьтӧм могысь, но 30 календарнӧй лунысь оз дырджык вылӧ, мый йылысь юӧртӧны гражданинлы лӧсялана запрос (запросъяс) ыстан лунсянь 5 уджалан лун чӧжӧн гижӧм уведомление ыстӧмӧн.

Босьтӧм юӧр подув вылын, мый эскӧдӧ сетӧм тӧдмӧгъяслысь абу стӧчлунсӧ, шӧрин индӧм юӧр босьтан лунсянь 5 уджалан лун чӧжӧн примитӧ пособие индӧмын да мынтӧмын ӧткажитӧм йылысь помшуӧм.

Босьтӧм юӧр подув вылын, мый оз эскӧд сетӧм тӧдмӧгъяслысь абу стӧчлунсӧ, шӧрин индӧм юӧр босьтан лунсянь 5 уджалан лун чӧжӧн примитӧ пособие индӧм да мынтӧм йылысь помшуӧм.

Шыӧдчысь вермӧ выль пӧв шыӧдчыны шӧринӧ либӧ УМШ-ӧ пособие индӧмла да мынтӧмла пособие индӧмын да мынтӧмын ӧткажитан подувъяссӧ бырӧдӧм бӧрын, кутшӧмъясӧс урчитӧма тайӧн пунктлӧн 1 пунктулӧн.

8. Пособиесӧ индӧны шӧринӧ либӧ УМШ-ӧ заявление да тайӧ Пӧрадоклӧн, мындалӧн да условиеяслӧн 3 пунктын индӧм документъяс сетан тӧлыссянь ӧнія велӧдчан семестр помасян тӧлысьӧдз, водзӧ вылӧ – кыкысь вонас (кӧч тӧлыссянь тӧвшӧр тӧлысьӧдз, урасьӧм тӧлыссянь лӧддза-номъя тӧлысьӧдз), но абу дырджык сыысь, кор кагалы тырас 23 арӧс.

Шӧрин вуджӧдӧ (мынтӧ) пособиесӧ шӧринлӧн лицевӧй тшӧт вылӧ сьӧм воан лунсянь 5 уджалан лун чӧжӧн.

9. Пособиесӧ дугдӧны мынтыны тӧлысьлӧн медводдза лунсянь, мый мунӧ тӧлысь бӧрын, кор артмисны татшӧм лоӧмторъяс:

1) Коми Республикаса Оланпасӧн, тайӧ Пӧрадокӧн, мындаӧн да условиеясӧн урчитӧм подувъяс серти пособие вылӧ инӧдсӧ воштӧм;

2) гражданинлӧн кувсьӧм либӧ гражданинӧс кувсьӧмаӧн шуӧм йылысь ёрдлӧн помшуӧм либӧ сійӧс юӧртӧг вошӧмаӧн шуӧм йылысь помшуӧм вынсялӧм;

3) кага, кодлӧн эм пособие вылӧ инӧд, кувсьӧм либӧ сійӧс кувсьӧмаӧн шуӧм йылысь ёрдлӧн помшуӧм либӧ сійӧс юӧртӧг вошӧмаӧн шуӧм йылысь помшуӧм вынсялӧм;

4) кагалы, кодлӧн эм пособие вылӧ инӧд, 23 арӧс тырӧм;

5) кага, кодлӧн эм пособие вылӧ инӧд, кодлы эз тыр 23 арӧс, уджсикасӧ велӧдан организацияын либӧ вылыс тшупӧда велӧдан организацияын велӧдчӧмсӧ помалӧм.

Тайӧ пунктын индӧм лоӧмторъяс артмӧм йылысь юӧр воан лунсянь 5 уджалан лун чӧжӧн шӧрин примитӧ пособие мынтӧмсӧ дугӧдӧм йылысь помшуӧм, мый йылысь лӧсялана помшуӧм примитан лунсянь 5 уджалан лун чӧжӧн юӧртӧны гражданинлы (тайӧ пунктлӧн 2 пунктулӧн урчитӧм случай кындзи) гижӧм уведомлениеӧн.

Тӧлысьнас пособие мынтан ӧтувъя мындаыс, мыйта вуджӧдӧма гражданинлы да кутшӧмӧс сійӧ оз вермы босьтны кувсьӧм понда, наследуйтсьӧ Россия Федерацияса гражданскӧй оланпастэчасӧн урчитӧм пӧрадокын.

10. Пособие мынтӧмсӧ дугӧдлӧны тӧлысьлӧн медводдза лунсянь, мый мунӧ тӧлысь бӧрын, кор артмисны татшӧм лоӧмторъяс:

1) гражданинӧс оланін (овланін) серти пасъян учёт вылысь киритӧм;

2) финансово-кредитнӧй учреждениеысь либӧ пошта связь организацияысь компенсация мында бергӧдӧм.

Сэк, кор гражданинӧс Коми Республикаын оланін (овланін) серти киритӧма пасъян учёт вылысь, пособие мынтӧмсӧ дугӧдлӧны тӧлысьлӧн медводдза лунсянь, мый мунӧ тӧлысь бӧрын, кор воис тайӧ пунктлӧн 1 пунктулын индӧм лоӧмтор артмӧм йылысь юӧр.

Сэк, кор локтан велӧдчан семестр заводитчӧмсянь 10 уджалан лун чӧжӧн справкасӧ абу сетӧма, пособие мынтӧмсӧ дугӧдлӧны локтан велӧдчан семестр заводитчӧмсянь.

Тайӧ пунктын индӧм лоӧмторъяс артмӧм йылысь юӧр воан лунсянь 5 уджалан лун чӧжӧн шӧрин примитӧ пособие мынтӧмсӧ дугӧдлӧм йылысь помшуӧм, мый йылысь лӧсялана помшуӧм примитан лунсянь 5 уджалан лун чӧжӧн юӧртӧны гражданинлы гижӧм уведомлениеӧн (тайӧ пунктлӧн 1 пунктулын индӧм лоӧмтор кындзи).

11. Шӧрин тайӧ Пӧрадоклӧн, мындалӧн да условиеяслӧн 10 пунктса 1 пунктулын индӧм лоӧмтор артмӧм вӧсна дугӧдлӧм пособиесӧ бӧр заводитӧ мынтыны Коми Республикаын выль оланін (овланін) серти:

1) тӧлысьлӧн медводдза лунсянь, корсянь дугӧдлӧма пособие мынтӧмсӧ, сэк, кор шыӧдчысь шыӧдчис Коми Республикаын воддза оланін (овланін) серти пасъян учёт вылысь киритан лунсянь куим тӧлысь чӧжӧн;

2) шӧринӧ заявление да гражданинӧс выль оланін да (овланін) серти пасйӧм йылысь документ сетан кадпассянь сэк, кор шыӧдчысь шыӧдчис Коми Республикаын воддза оланін (овланін) серти пасъян учёт вылысь гражданинӧс киритан лунсянь куим тӧлысь кольӧм мысти.

Тайӧ Пӧрадоклӧн, мындалӧн да условиеяслӧн 10 пунктса 1 пунктулын индӧм лоӧмтор артмӧм вӧсна дугӧдлӧм пособие мынтӧмсӧ бӧр заводитӧм могысь шыӧдчысь сетӧ заявление да тайӧ Пӧрадоклӧн, мындалӧн да условиеяслӧн 3 пунктса 1 пунктулын индӧм документ.

Тайӧ Пӧрадоклӧн, мындалӧн да условиеяслӧн 10 пунктса 2 пунктулын индӧм лоӧмтор артмӧм вӧсна дугӧдлӧм пособиесӧ бӧр заводитӧны мынтыны тӧлысьлӧн медводдза лунсянь, корсянь дугӧдлӧма пособие мынтӧмсӧ.

Тайӧ Пӧрадоклӧн, мындалӧн да условиеяслӧн 10 пунктса 2 пунктулын индӧм лоӧмтор артмӧм вӧсна дугӧдлӧм пособие мынтӧмсӧ бӧр заводитӧм могысь шыӧдчысь сетӧ заявление, кӧні индӧ пособие мынтанног йылысь выль тӧдмӧгъяс.

Сэк, кор справкасӧ абу сетӧма локтан велӧдчан семестр заводитчӧмсянь 10 уджалан лун чӧжӧн, пособие мынтӧмсӧ бӧр заводитӧны шӧринӧ заявление да тайӧ Пӧрадоклӧн, мындалӧн да условиеяслӧн 3 пунктса 5 пунктулын индӧм документ сетан тӧлыссянь.

Сэк, кор пособие мынтӧмсӧ бӧр заводитӧма, гражданинлы шыӧдчысьӧн документъяс сетан лунӧ веськыда приём дырйи сетӧны гижсьӧг-уведомление (заявлениелӧн орӧдан юкӧн) документъяс лыддьӧг да найӧс примитан кадпас индӧмӧн.

Сэк, кор пособие мынтӧмсӧ бӧр заводитӧм могысь документъяссӧ ыстӧма пошта пыр мӧдӧдӧмӧн, гижсьӧг-уведомлениеыс (заявлениелӧн орӧдан юкӧныс) документъяс лыддьӧг да найӧс примитан кадпас индӧмӧн ыстыссьӧ гражданинлы пошта пыр мӧдӧдӧмӧн документъяссӧ шӧринын пасъян лунсянь 3 уджалан лун чӧжӧн.

Шыӧдчысьӧн лӧсялана документъяс сетан лунсянь 5 уджалан лун чӧжӧн шӧрин примитӧ пособие мынтӧмсӧ бӧр заводитӧм йылысь помшуӧм, мый йылысь лӧсялана помшуӧм примитан лунсянь 5 уджалан лун чӧжӧн гижӧмӧн юӧртӧ гражданинлы заявлениеын индӧм ногӧн уведомлениеӧн.

12. Гражданин ас кӧсйӧм серти бергӧдӧ гражданинлы сылӧн мыж вӧсна (тӧдӧмӧн абу збыль тӧдмӧгъясӧн документъяс сетӧм, шӧринысь мыччӧдъяс дзебӧм, кутшӧмъяс тӧдчӧны пособие босьтан инӧд вылӧ) унджык мынтӧм пособиелысь ӧтувъя мындаяссӧ унджык мынтӧм ӧтувъя мындаяссӧ урчитан лунсянь 3 тӧлысь чӧжӧн, либӧ шӧринлӧн помшуӧм серти сійӧс косӧдӧны ӧтувъя мындаысь, мыйта сылы колӧ сетны пособиесӧ быд локтан мынтігӧн.

Сэк, кор гражданин ӧткажитчӧ ас кӧсйӧм серти бергӧдны унджык босьтӧм сьӧмсӧ, шӧрин перйӧ сійӧс ёрд пыр да федеральнӧй оланпастэчас серти кадколастъясӧ.

Пособие ӧтувъя мындаяссӧ, мый мынтӧма гражданинлы унджык шӧринлӧн мыж вӧсна, гражданинлысь косӧдны оз позь.

13. Пособие сетӧмкӧд да сійӧс вайӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.

14. Пособие индан да мынтан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.”.
